
ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ 

ᐘᐍᓇᒋᑫᐏᓂᐠ (Ministry of Labour, Immigration, Training and Skills 

Development) 

ᑭᒥᓂᑯᓱᐏᓇᐣ ᑭᐣ ᐸᐸᑲᐣ ᐊᐦᑭᐠ ᐅᑕᓄᐦᑭ ᐃᒪ ᐊᓄᐦᑭᐏᓇᐣ

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ    

ᐁᑲ ᐊᓇᒣᒥᐍᐏᐣ: ᐅᐍ ᐊᐸᒋᒋᑲᐣ ᑭᑿᔭᑎᓂᑲᑌ ᑫᐏᒋ ᐏᒋᐦᐃᑯᐘᒋᐣ ᐅᑕᓄᐦᑭᐠ ᐁᑿ ᐅᑯᒪᐠ ᒋᓂᐦᓯᑐᑕᒧᐘᐨ 

ᐊᑎᐟ ᒪᐘᐨ ᐸᑭ ᒥᓂᑯᓱᐏᓇᐣ ᐁᑿ ᑲᓇᐘᐸᒥᑯᓱᐏᓇᐣ ᑲᑭᔑᐘᐍᓇᐦᑌᑭᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ, 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ) ᐁᑿ ᐅᑯᒪᐏᓇᐠ ᐅᓇᑯᓂᑫᐏᓇᐣ᙮ ᑲᐏᐣ 

ᐃᐍ ᐅᓇᑯᓂᑫᐏᓂᐠ ᐃᑕᒪᑫᐏᐣ᙮ ᑲᐏᐣ ᑭᐏᒋ ᐃᓀᐣᒋᑲᑌᓯᓄᐣ ᒋᓇᐱᐡᑲᑫᒪᑲᐠ ᐃᐍ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᓇᐣᑕ ᐅᑯᒪᐏᓇᐠ ᐅᓇᑯᓂᑫᐏᓇᐣ ᐁᑿ ᒧᔕᐠ ᒋᑭᐏᒋ ᑲᓇᐘᐸᒋᑲᑌᐠ ᐃᐍ ᒪᔭᒼ 

ᑲᐃᔑᒪᓯᓇᐦᐃᑲᑌᐠ ᐃᒪ ᐅᓇᑯᓂᑫᐘᓯᓇᐦᐃᑫᐏᑲᒥᑯᐠ᙮ ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ 

ᑿᔭᑎᓂᑫᒪᑲᐠ ᒪᐘᐨ ᐸᑭ ᐱᒥᐣᔕᐦᐃᑫᐏᓇᐣ ᐁᐦᑕ᙮ ᐊᑎᐟ ᐅᑕᓄᐦᑭᐠ ᓇᐘᐨ ᐊᐘᔑᒣ ᐅᒥᓂᑯᓱᐘᐠ ᐃᒪ ᐅᑕᓄᐦᑭᐠ 

ᓇᑯᑕᒪᑫᐏᓂᐠ, ᒪᒪᐏᓂᑫᐏᓂᐠ ᓇᑯᑕᒪᑫᐏᓂᐠ, ᓇᑐ ᐅᓇᑯᓂᑫᐏᓂᐠ ᓇᐣᑕ ᑯᑕᑭᐠ ᐅᓇᑯᓂᑫᐘᓯᓇᐦᐃᑫᐏᓂᐠ᙮  

ᐅᐍ ᐏᑕᒪᑫᐘᓯᓇᐦᐃᑲᐣ ᑿᔭᑎᓂᑫᒪᑲᐣ ᑲᓂᐱᑌᓯᓇᐦᐃᑲᑌᑭᐣ ᑭᒥᓂᑯᓱᐏᓇᐣ ᑭᐣ ᐸᐸᑲᐣ ᐊᐦᑭᐠ ᐅᑕᓄᐦᑭ ᑲᔭᓄᐦᑭᐨ ᐅᒪ 

ᐅᐣᑌᕑᐃᔪ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ)᙮  

ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᑲᔭᓄᐦᑭᐘᐨ ᐅᒪ ᐅᐣᑌᕑᐃᔪ ᐯᔑᑿᐣ ᐃᔑᒥᓂᑯᓯᐘᐠ ᑲᑭᓇ ᑯᑕᑭᔭᐠ ᐅᑕᓄᐦᑭᐠ ᑲᔭᓄᐦᑭᐘᐨ ᐅᒪ 

ᐅᐣᑌᕑᐃᔪ᙮   

ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᐘᐍᓇᐦᒋᑫᒪᑲᐣ ᒪᐘᐨ ᐸᑭ ᐃᔑᐱᒧᒋᑫᐏᓇᐣ ᐃᑵᓂᐘᐣ ᐅᒋ ᑫᑲᐟ 

ᑲᑭᓇ ᐊᓄᐦᑭᐏᓇᐣ ᐅᒪ ᐅᐣᑌᕑᐃᔪ, ᑐᑲᐣ ᒪᐘᐨ ᐸᑭ ᔓᓂᔭᑫᐏᐣ ᐁᑿ ᓇᑲᑕᐘᐸᒋᑫᐏᐣ ᐊᐣ ᒥᓂᑯᐠ ᑫᔭᓄᐦᑭᓇᓂᐘᐠ᙮ 

ᒪᒪᔭᒼ ᐱᐠᓯ ᐅᓇᔑᐍᐏᓇᐣ ᐁᑿ ᐸᐣᐢᑵᓱᐏᓇᐣ ᐊᓄᐦᑭᓭᐘᐣ ᐃᑵᓂᐘᐠ ᐅᒋ ᐊᑎᐟ ᐅᑕᓄᐦᑭᐠ᙮ ᑭᔭᐱᐨ ᐏᑕᒪᑫᐏᐣ ᐁᑿ 

ᐏᑭᑫᐣᑕᒪᐣ ᑭᐡᐱᐣ ᑭᑕᓄᐦᑭᐏᐣ ᐊᔭᐘᑵᐣ ᐸᐸᑲᐣ ᐅᓇᔑᐍᐏᓇᐣ ᓇᐣᑕ ᐸᐣᐢᑵᐍᓭᐏᓇᐣ, ᐃᒪ ᐃᓇᐱᐣ 

Ontario.ca/ESAtools᙮  

ᑭᑐᑯᒪᒼ ᓇᑕᐍᐣᑕᑯᓯ ᒋᑿᔭᑎᓇᒪᐏᐠ ᑲᓇᐸᓯᓇᐦᐃᑲᑌᓂᐠ ᐅᐍᓂ ᐏᑕᒪᑫᐏᓂᑭᓂ ᑲᐃᐡᑿ ᑲᓄᓂᐦᐠ᙮  ᑭᐡᐱᐣ ᐁᑲ ᐁᑭᐏᒋ 

ᐊᐸᒋᐦᐊᐨ ᐊᐍ ᑭᑐᑯᒪᒼ, ᑭᑐᑯᒪᒼ ᓇᑕᐍᐣᑕᑯᓯ ᒋᑿᔭᑎᓇᒪᐏᐠ ᐃᐍᓂ ᐏᑕᒪᑫᐘᓯᓇᐦᐃᑲᓂᓂ ᒷᔦ ᒪᒋᑐᐘᐨ 

ᑭᑕᓄᐦᑭᐏᓂᓂ᙮  ᑭᐡᐱᐣ ᐃᐍ ᓂᐡᑕᒼ ᑭᑎᔑᑭᔑᐍᐏᐣ ᐁᑲ ᐊᑲᓇᔑᒧᐏᐣ ᐁᑿ ᐅᐍ ᒪᓯᓇᐦᐃᑲᓂᑭᐣ ᐁᑕᑿᐠ 

ᑭᑎᔑᑭᔑᐍᐏᓂᐠ, ᑭᑐᑯᒪᒼ ᑭᑲᑿᔭᑎᓇᒪᐠ ᐃᐍᓂ ᐏᑕᒪᑫᐘᓯᓇᐦᐃᑫᐏᓂᓂ ᑲᐃᔑᑭᔑᐍᐘᐨ᙮  

http://www.ontario.ca/laws/statute/00e41
http://ontario.ca/ESAtools


ᐅᔑᐱᐦᐃᑲᐣ ᐅᐸᐦᐅᓂᐱᓱᒼ 2023  2 

ᑭᑐᑯᒪᒼ ᑲᔦ ᑲᑿᔭᑎᓇᒪᐠ ᑲᐃᔑᒪᓯᓇᐦᐃᑲᑌᑭᐣ ᐃᑵᓂᐘᐣ ᐊᓄᐦᑭᐏᐣ ᐃᔑᐱᒧᒋᑫᐏᓂᐠ ᒪᓯᓇᑭᓯᑫᐏᓂᑭᓂᓂ ᒷᔦ 30 ᑭᔑᑲ 

ᐱᒥᓭᓂᐠ ᐃᒪ ᑲᑭᔑᒪᑕᓄᐦᑭᔭᐸᐣ ᒣᑿᐨ᙮ ᑭᐡᐱᐣ ᓂᐡᑕᒼ ᑭᑎᔑᑭᔑᐍᐏᐣ ᐁᑲ ᐊᑲᓇᔑᒧᐏᐣ, ᑭᑐᑯᒪᒼ ᑭᑲᒥᓂᐠ 

ᒪᓯᓇᑭᓯᑫᐏᓂᓂ ᑲᐃᔑᑭᔑᐍᐘᐨ, ᑭᐡᐱᐣ ᓇᑐᑕᒪᐣ ᐁᑿ ᐁᑕᑿᐠ ᐃᐍ᙮  

ᐸᐸᑲᓇᐦᑭᐠ ᐅᑕᓄᐦᑭ ᑲᔭᓄᐦᑭᐨ ᐅᒪ ᐅᐣᑌᕑᐃᔪ, ᑭᑐᒋᑲᓇᐍᐣᑕᑯᐢ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ 

ᐅᑕᓄᐦᑭᐠ ᐅᓇᑯᓂᑫᐏᐣ, 2009 (ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ)᙮ ᑲᐃᐡᑿ 

ᑲᓄᓂᑯᔭᐣ, ᑭᑐᒥᐦᑭᑫᒼ, ᓇᐣᑕ ᑭᑐᑯᒪᒼ ᑭᐢᐱᐣ ᐁᑲ ᐊᐸᒋᐦᐊᐨ ᐅᒥᐦᑭᑫ, ᑭᑕᒥᓂᑯᐠ ᐏᑕᒪᑫᐘᓯᓇᐦᐃᑫᐏᓇᐣ ᐃᑵᓂᐘᐣ 

ᐅᒋ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ ᒷᔦ ᒪᒋᑐᔭᐣ ᐃᐍ 

ᑭᑕᓄᐦᑭᐏᐣ᙮ ᑭᐡᐱᐣ ᓂᐡᑕᒼ ᑲᐃᔑᑭᔑᐍᔭᐣ ᐁᑲ ᐊᑲᓇᔑᒧᐏᐣ, ᑭᑐᑯᒪᒼ ᓇᐣᑕ ᑭᑐᒥᐦᑭᑫᒼ ᑭᑲᑿᔭᑎᓇᒪᑯᐠ ᐅᐍᓂ 

ᐏᑕᒪᑫᐘᓯᓇᐦᐃᑫᐏᓇᐣ ᑲᐃᔑᑭᔑᐍᐘᐨ, ᑭᐡᐱᐣ ᐃᐍ ᑕᑿᓂᑵᐣ᙮ ᑭᔭᐱᐨ ᐏᑕᒪᑫᐏᓇᐣ, ᐃᓇᐱᐣ ᐃᒪ 

Ontario.ca/EPFNA᙮  

ᑫᑯᓀᓇᐣ ᓂᑕᓄᐦᑭᐏᐣ ᐃᔑᐱᒧᒋᑫᐏᓇᐣ ᓂᒥᓂᑯᓱᐏᓇᐣ ᐃᒪ ᐊᓄᐦᑭᐏᓂᐠ? 

ᒪᐘᐨ ᐸᑭ ᒥᓂᑯᐠ ᑲᐅᑎᓯᓇᓂᐘᐠ 

ᓂᐦᑕ ᐃᓯᓭ ᐱᑯ, ᑫᒋᓇᐨ ᒋᑎᐸᐦᐊᒪᑯᔭᐣ ᒪᐘᐨ ᐸᑭ ᑎᐸᐦᐃᑫᐏᐣ ᒥᓂᑯᐠ᙮ ᐁᐡᑲᒼ ᐃᓯᓭ, ᑲᐯᔑᐏᓂᐠ ᒥᓂᑯᐠ ᑲᑎᐸᐦᐊᒧᐘᐨ 

ᐅᑯᒪᐠ ᐊᒥ ᐁᐃᓇᑭᑌᓂᐠ ᑕᐱᐡᑯᐨ ᐁᑎᐸᐦᐊᒧᐘᒋᐣ ᐅᑕᓄᐦᑭᐣ ᐅᔓᓂᔭᑫᐏᓂᓂ᙮  

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᒪᐘᐨ ᐸᑭ ᔓᓂᔭᑫᐏᐣ ᓇᐣᑕ ᐊᐣ ᑲᐯᔑᐏᑲᒥᑯᐠ ᐁᐃᔑᐸᑲᒥᐡᑲᑫᒪᑲᐠ ᐃᒪ ᒪᐘᐨ ᐸᑭ 

ᔓᓂᔭᑫᐏᓂᐠ, ᐃᓇᐱᐣ ᐃᒪ: Ontario.ca/minimumwage᙮   

ᑲᐃᔑ ᑎᐸᐦᐃᑫᐏᑭᔑᑲᐠ ᐁᑿ ᔓᓂᔭᑫᐏᐣ ᒪᓯᓇᐦᐃᑲᓂᑭᓄᐣ 

ᑭᑐᑯᒪᒧᑲᐏᓇᐦᑐᐣ ᑕᐦᓱ ᐱᒥᑕᑎᐸᐦᐃᑫᐏᑭᔑᑲᐣ, ᑐᑲᐣ, ᑕᐦᓱ ᓂᔓᐱᒥᑯᓇᑲ ᓂᐏᑭᔑᑲᐠ, ᓇᐣᑕ ᐯᔑᐠ ᐁᑿ ᓂᔭᓄᔕᑊ 

ᑲᐃᓇᑭᓯᐨ ᑕᐦᓱᐱᓱᒼ᙮ ᑭᑐᑯᒪᒼ ᑭᑲᑎᐸᐦᐊᒪᐏᐠ ᑲᑭᓇ ᑎᐸᐦᐊᒪᑯᐏᓇᐣ ᑲᑌᐱᓇᒪᐣ ᐃᒪ ᒣᑿᐨ ᑎᐸᐦᐊᒪᑯᓱᐏᓂᐠ 

ᑲᐃᔑᐱᒥᓭᐠ ᑲᐏᐣ ᑅᑕ ᒣᑿᐨ ᐅᒪ ᑎᐸᐦᐃᑫᐏᑭᔑᑲᐠ᙮  

http://www.ontario.ca/laws/statute/09e32
http://www.ontario.ca/laws/statute/09e32
http://www.ontario.ca/laws/statute/09e32
http://ontario.ca/EPFNA
http://www.labour.gov.on.ca/english/es/pubs/guide/minwage.php

ᑭᑐᑯᒪᒼ ᑭᑲᒥᓂᐠ ᑲᔓᓂᔭᑫᔭᐣ ᒥᓂᑯᐠ ᒪᓯᓇᐦᐃᑲᓂᑭᓂᓂ ᓇᐣᑕ ᒪᒪᑕᐘᐱᑯᐠ ᒪᓯᓇᐦᐊᒪᑐᐏᓂᐠ ᑭᐡᐱᐣ ᑲᓇᐸᓯᓇᐦᐃᑫᓭᐠ 

ᐊᔭᐘᓀᐣ᙮ ᑭᑐᑯᒪᒼ ᑭᑲᒥᓂᐠ ᑲᒪᓯᓇᐦᐃᑲᑌᐠ ᐊᐣ ᒥᓂᑯᐠ ᔓᓂᔭᑫᔭᐣ ᒪᓯᓇᐦᐃᑲᓂᑭᓂᐠ ᓇᐣᑕ ᒪᒪᑕᐘᐱᑯᐠ 

ᒪᓯᓇᐦᐊᒪᑐᐏᓂᐠ ᑭᐡᐱᐣ ᑭᔭᐸᒋᑐᐘᓀᐣ ᑲᓇᐸᓯᓇᐦᐃᑫᓭᐠ᙮ ᑭᑎᐸᐦᐊᒪᑯᐘᓯᓇᐦᐃᑲᐣ ᑕᑿᔭᑕᓯᓇᐦᐃᑲᑌᐘᐣ ᐅᑵᓂᐘᐣ 

ᑫᑯᓇᐣ: 

• ᑎᐸᐦᐃᑫᐏᐣ ᑲᐃᔑᐱᒥᓭᐠ 

• ᑕᐦᔁ ᑲᐘᑲᓭᐠ ᑎᐸᒪᒪᑐᐏᐣ, ᑭᐡᐱᐣ ᐃᐍ ᑕᑿᓂᑵᐣ 

• ᒥᐠᓯᐍ ᒪᒪᐅ ᔓᓂᔭᑫᐏᐣ ᑲᐘᑲᓭᐠ ᑎᐸᐦᐊᒪᑐᐏᓂᐠ 

• ᐊᐣ ᒥᓂᑯᐠ ᐁᑿ ᐊᐣ ᐍᒋ ᐊᒍᓂᑲᑌᐠ ᐃᐍ 

• ᐊᐣ ᒥᓂᑯᐠ ᑎᐸᐦᐃᑲᑌᐠ ᐃᐍ ᑲᐯᔓᐏᑲᒥᐠ (ᑭᐡᐱᐣ ᐊᔭᑵᐣ) 

• ᑲᐱᑭᐍᐏᒋᑲᑌᐠ ᒪᒪᐅ ᔓᓂᔭᑫᐏᓇᐣ 

ᑲᓇᑲᑕᐘᐸᒋᑲᑌᐠ ᒥᓂᑯᐠ ᑕᐦᓱᐘᑲᓭᐠ ᑫᔭᓄᐦᑭᓇᓂᐘᐠ ᐁᑿ ᑫᐃᔑᓇᓇᐘᒋᓇᓂᐘᐠ 

ᑲᐏᐣ ᑲᓇᑕᐍᐣᑕᑯᓯᓯᐣ ᐊᐘᔑᒣ ᐊᔨᓇᓀᐘᑲᓭᐠ ᒥᓂᑯᐠ ᒋᔭᓄᐦᑭᔭᐣ ᐯᔑᑯᑭᔑᑲ ᓇᐣᑕ ᑕᐦᔁ ᐘᑲᓭᐠ ᒥᓂᑯᐠ 

ᑲᐃᔑᐱᒥᐊᓄᐦᑭᔭᐣ ᐊᐦᑯ ᑕᐦᓱᑭᔑᑲ ᑭᐡᐱᐣ ᑭᑕᓄᐦᑭᐏᐣ ᐊᐏᔑᒣ ᐊᔨᓇᓀᐘᑲᓭᑭᐣ ᒥᓂᑯᐠ᙮  ᑲᐏᐣ ᑲᔦ ᑭᑲᑭ 

ᓇᑕᐍᓂᒥᑯᓯᐣ ᐊᐘᔑᒣ 48 ᐘᑲᓭᐠ ᒥᓂᑯᐠ ᒋᔭᓄᐦᑭᔭᐣ ᐯᔑᑯᐱᒥᑯᓇᑲ᙮ ᑭᔭᐱᐨ ᓇᑭ ᐘᐘᑲᓭᐠ ᑭᑲᑭᐊᓄᐦᑭ ᑕᐦᓱᑭᔑᑲ 

ᓇᐣᑕ ᑕᐦᓱᐱᒥᑯᓇᑲ ᑭᐡᐱᐣ ᑭᐣ ᐁᑿ ᑭᑐᑯᒪᒼ ᒪᓯᓇᐦᐊᒣᐠ ᑲᐃᔑᓇᑯᑕᒪᑎᔦᐠ᙮  

ᑭᑐᑯᒪᒼ ᑲᒥᓂᐠ 30 ᑎᐸᐦᐃᑲᓀᐦᐢ ᒥᓂᑯᐠ ᒋᓇᐘᒋᐘᐨ ᐊᐦᐱ ᓂᔭᓌ ᐘᑲᓭᐠ ᑲᑭᐊᓄᐦᑭᔭᐣ᙮  ᑭᐣ ᐁᑿ ᑭᑐᑯᒪᒼ 

ᑭᑕᓇᑯᒥᑎᓇᐘ ᓂᔑᐣ ᑲᑕᑿᑭᐣ ᓇᐘᒋᐏᓇᐣ ᑲᔭᓂᔑᒪᐘᑐᓭᑭᐣ 30 ᑎᐸᐦᐃᑲᓀᐦᐢ ᒥᓂᑯᐠ ᑭᐡᐱᐣ ᓂᔢ ᓇᐘᒋᔭᐣ ᒷᔦ 

ᓂᔭᓄᐘᑲᓭᐠ ᒥᓂᑯᐠ ᐱᒥᐊᓄᐦᑭᔭᐣ᙮  

ᑭᑲᒥᓂᑯ ᑫᒋᓇᐨ 11 ᐘᑲᓭᐠ ᒥᓂᑯᐠ ᐊᓂᐍᐱᐏᐣ ᐃᒪ ᑭᑕᓄᐦᑭᐏᓂᐠ ᑕᐦᓱᑭᔑᑲ᙮ ᓂᐦᑕ ᐃᓯᓭ ᐱᑯ, ᒋᒥᓂᑯᔭᐣ ᐊᔨᓇᓀᐘ 

ᐘᑲᓭᐠ ᐊᓂᐍᐱᐏᐣ ᓇᓴᐅ ᐃᒪ ᑲᐃᔑᐸᐱᒥᐊᓄᐦᑭᔭᐣ᙮ ᑭᑲᒥᓂᑯ ᑫᒋᓇᐨ 24 ᑕᐦᔁ ᐘᑲᓭᐠ ᒥᓂᑯᐠ ᐊᓂᐍᐱᐏᐣ 

ᑕᐦᓱᐱᒥᑯᓇᑲ, ᓇᐣᑕ 48 ᑕᐦᔁ ᐘᑲᓭᐠ ᒥᓂᑯᐠ ᑕᐦᓱ ᓂᔓᐱᒥᑯᓇᑲ ᐊᓄᐦᑭᐏᓂᐠ᙮  ᑭᔭᐱᐨ ᑭᑫᐣᑕᐣ ᐃᐍ ᐅᒋ ᑕᐦᔁ ᐘᑲᓭᐠ 

ᔕᑅᓄᐦᑭᐏᐣ ᐃᒪ Ontario.ca/hoursofwork᙮ 

ᐊᐘᔑᒣ ᒥᓂᑯᐠ ᑲᐘᑲᓭᐠ ᐊᓄᐦᑭᐏᐣ ᑎᐸᐦᐃᑫᐏᐣ 

ᓂᐦᑕ ᐃᓯᓭ ᐊᐦᑯ, ᑭᑐᑯᒪᒼ ᒋᑎᐸᐦᐊᒪᐏᐠ ᐊᐘᔑᒣ ᑎᐸᐦᐃᑲᓂᐠ ᑲᐘᑲᓭᑭᐣ ᑲᑭᔑ ᐊᓄᐦᑭᔭᐣ ᑭᐡᐱᐣ ᐊᐘᔑᒣ 44 ᑲᐘᑲᓭᐠ 

ᒥᓂᑯᐠ ᐁᑭᐊᓄᐦᑭᔭᐣ ᐯᔑᑯᐱᒥᑯᓇᑲ᙮ ᐊᐘᔑᒣ ᑎᐸᐦᐃᑲᓂᐠ ᑲᐘᑲᓭᐠ ᑲᔭᓄᐦᑭᓇᓂᐘᐠ ᐯᔑᑿ ᒥᓇ ᐊᐱᑕ ᐊᐘᔑᒣ 

ᒥᓂᑯᐠ ᐃᐍ ᐊᐦᑯ ᑲᐃᔑᑎᐸᐦᐊᒪᑯᔭᐸᐣ ᒋᔑᑎᐸᐦᐊᒪᑯᔭᐣ᙮ ᑐᑲᐣ: ᔐᕑᐃ $17.00 ᑕᐦᔁᐱᐠ ᔓᓂᔭᑫ ᐯᔑᑿ ᐘᑲᓭᓂᐠ᙮ 48 

ᑕᐦᔁ ᑲᐘᑲᓭᓂᐠ ᐯᔑᑯᐱᒥᑯᓇᑲ, ᐊᒥᑕᐡ ᐁᐃᓯᓭᓂᐠ ᓂᐘ ᐘᑲᓭᓂᐠ ᐁᑭᔕᔕᑅᓄᐦᑭᐨ᙮ ᔐᕑᐃ ᐅᔕᔕᑅᓄᐦᑭᐏᐣ 

$25.50 ($17.00 x 1.5) ᑕᐦᔁ ᐘᑲᓭᓂᐠ ᒥᓂᑯᐠ ᐃᓯᓭᓂ᙮ ᔐᕑᐃ $102.00 ᑕᐦᔁᐱᐠ ᑭᔓᓂᔭᑫ ᐃᐍᓂ ᐅᒋ 

ᑲᐃᔑᔕᔕᑅᓄᐦᑭᐨ ($25.50 x 4)᙮ 

http://ontario.ca/hoursofwork

ᑭᑕᒥᓂᑯ ᑎᐸᐦᐊᒪᑯᐏᐣ ᒣᑿᐨ ᐁᑲ ᑲᔭᓄᐦᑭᔭᐣ ᒥᐡᑯᐨ ᐃᐍ ᑲᑭᔑ ᐊᐘᔑᒣ ᐊᓄᐦᑭᔭᐣ ᑭᐡᐱᐣ ᑭᐣ ᐁᑿ ᑭᑐᑯᒪᒼ ᓇᑯᑕᒪᑎᔦᐠ 

ᐃᐍ ᒋᒪᓯᓇᐦᐊᒣᐠ᙮ ᐊᒋᓇ ᐁᑲ ᑲᐣᑕᐏᔭᓄᐦᑭᓇᓂᐘᐠ ᑿᔭᑎᓂᑲᑌ ᐯᔑᑿ ᒥᓇ ᐊᐱᑕ ᒥᓂᑯᐠ ᑲᐘᑲᓭᐠ ᑕᐦᔁ ᐊᐘᔑᒣ 

ᑲᔕᐳᔭᓄᐦᑭᓇᓂᐘᐠ᙮ ᐊᒋᓇ ᐁᑲ ᑲᔭᓄᐦᑭᓇᓂᐘᐠ ᑕᔭᐸᑕᐣ ᒣᑿᐨ ᓂᐦᓱᐱᓱᒼ ᐱᒥᓭᐠ ᐃᐍ ᑲᑭᑐᒋᑲᑌᑭᐸᐣ᙮ 

ᑭᔭᐱᐨ ᐱᒥᑭᑫᐣᑕᐣ ᐃᐍ ᔕᔕᑅᓄᐦᑭᐏᐣ ᐃᒪ Ontario.ca/overtime᙮  

ᐊᓂᐍᐱᐏᐣ ᐁᑿ ᑎᐸᐦᐃᑫᐏᐣ  

ᑭᑲᐟ ᑲᑭᓇ ᐅᑕᓄᐦᑭᐠ ᒥᓂᑯᓯᐘᐠ ᐊᓂᐍᐱᐏᑭᔑᑲᐣ ᐁᑿ ᐊᓂᐍᐱᐏᑎᐸᐦᐊᒪᑯᐏᓇᐣ᙮ ᐃᐍ ᒥᓂᑯᐠ ᐊᓂᐍᐱᐏᐣ ᐁᑿ 

ᐊᓂᐍᐱᐏᐣ ᑎᐸᐦᐊᒪᑯᐏᐣ ᐊᐦᐯᐣᑕᑿᐣ ᐊᐣ ᒥᓂᑯᐠ ᐊᔕ ᐱᔭᓄᐦᑲᐘᐨ ᐊᐍ ᑭᑐᑯᒪᒼ᙮ ᑭᐡᐱᐣ ᑭᑐᑯᒪᒼ ᐁᑭᐊᓄᐦᑲᐘᐨ 

ᑲᐏᐣ ᒪᔑ ᓂᔭᓄᔭᐦᑭ, ᑭᑐᒥᓂᑯᓱᐏᐣ ᓂᔓᐱᒥᑯᓇᑲ ᐊᓂᐍᐱᐏᐣ ᐃᐡᑿ ᑕᐦᔁ ᓂᔓᔕᑊ ᐱᓱᒼ ᐊᓂᐍᐱᐏᐣ ᐊᔓᑕᒪᑫᐏᐣ 

ᐊᐦᑭ ᐁᑿ ᐊᓂᐍᐱᐏᐣ ᑎᐸᐦᐊᒪᑯᐏᐣ 4% ᒥᓂᑯᐠ ᐃᐍ ᒪᒪᐅ ᑲᐃᔑᔓᓂᔭᑫᔭᐣ᙮ ᑭᐡᐱᐣ ᐁᑭᐊᓄᐦᑲᐘᐨ ᑭᑐᑯᒪᒼ ᐊᐘᔑᒣ 

ᓂᔭᓇᓄᔭᐦᑭ, ᑭᑐᒥᓂᑯᐢ ᓂᐦᓱᐱᒥᑯᓇᑲ ᒥᓂᑯᐠ ᐊᓂᐍᐱᐏᐣ ᐃᐡᑿ ᑕᐦᔁ ᓂᔓᔕᑊ ᐱᓱᒼ ᐊᓂᐍᐱᐏᐣ ᐊᔓᑕᒪᑫᐏᐣ ᐊᐦᑭ 

ᐁᑿ ᐊᓂᐍᐱᐏᐣ ᑎᐸᐦᐊᒪᑯᐏᐣ 6% ᒥᓂᑯᐠ ᐃᐍ ᒪᒪᐅ ᑲᐃᔑᔓᓂᔭᑫᔭᐣ᙮  

ᓂᐦᑕ ᐃᓯᓭ ᐱᑯ, ᑭᑐᑯᒪᒼ ᒋᑎᐸᐦᐊᒪᐏᐠ ᑭᑕᓂᐍᐱᐏᐣ ᑎᐸᐦᐊᒪᑯᐏᓂᓂ ᒥᓯᐍ ᐱᑯ ᒷᔦ ᒪᒋᐊᓂᐍᐱᔭᐣ᙮ ᔕᑯᐨ, 

ᑲᑭᔑᒪᓯᓇᐦᐊᒣᑭᐸᐣ ᓇᑯᑕᒪᑫᐏᐣ, ᑭᑐᑯᒪᒼ ᐅᑲᑭᐱᒥᑎᐸᐦᐊᐣ ᑭᑕᓂᐍᐱᐏᐣ ᑎᐸᐦᐊᒪᑯᐏᓂᓂ ᑕᐦᔁ ᐱᒥᑎᐸᐦᐊᒪᑯᔭᐣ᙮   

ᑐᑲᐣ: ᒪᓫᐊᓫᐊ ᐅᑭᐊᓄᐦᑭᑕᒷᐣ ᐅᑐᑯᒪᒪᐣ ᐊᔕ ᓂᐦᓱᔭᐦᑭ᙮ ᐅᑲᑭᐊᐸᒋᑐᓇᐣ ᓂᔓᐱᒥᑯᓇᑲ ᒥᓂᑯᐠ ᐊᓂᐍᐱᐏᐣ ᐁᑿ 

ᐅᑎᓯ 4% ᐃᒪ ᐊᓂᐍᐱᐏᐣ ᑎᐸᐦᐊᒪᑯᐏᓂᐠ᙮ $1500.00 ᑕᐦᔁᐱᐠ ᔓᓂᔭᑫ ᑕᐦᓱᓂᔓᐱᒥᑯᓇᑲ᙮ ᒪᓫᐊᓫᐊ ᐁᑿ 

ᐅᑐᑯᒪᒪᐣ ᓇᑯᑕᒪᑎᐘᐠ ᒋᑎᐸᐦᐊᒷᑲᓄᐨ ᐊᓂᐍᐱᐏᐣ ᑎᐸᐦᐊᒪᑯᓱᐏᓂᓂ ᑕᐦᔁ ᑎᐸᐦᐊᒷᑲᓄᐨ ᐅᑕᓄᐦᑭᐏᓂᐠ᙮ 

ᒪᓫᐊᓫᐊ $60.00 ᑕᐦᔁᐱᐠ ($1500 x 4%) ᑎᐸᐦᐊᒷᑲᓄ ᐅᑕᓂᐍᐱᐏᓂᐠ ᐅᑎᐸᐦᐊᒪᑯᐣ ᑕᐦᔁ ᐅᑕᓄᐦᑭᐏᓂᐠ 

ᑲᑎᐸᐦᐊᒷᑲᓄᐨ᙮ 

ᑭᔭᐱᐨ ᑭᑫᐣᑕᐣ ᐃᐍ ᐊᓂᐍᐱᐏᐣ ᐁᑿ ᐊᓂᐍᐱᐏᐣ ᑎᐸᐦᐊᒪᑫᐏᐣ ᐃᒪ Ontario.ca/vacation᙮  

http://ontario.ca/overtime
http://ontario.ca/vacation

ᑲᑭᓇ ᐊᐏᔭᐠ ᐱᑯ ᐊᓂᐍᐱᐏᑭᔑᑲᐣ 

ᐅᐣᑌᕑᐃᔪ ᑕᑿᓄᐣ ᐊᑎᐟ ᑲᑭᓇ ᐊᓂᐍᐱᐏᑭᔑᑲᐣ ᑕᐦᓱᔭᐦᑭ᙮ 

• ᐅᐡᑭᔭᐦᑭᐏᑭᔑᑲ 

• ᑎᐯᐣᒋᑫᐏᐣ ᑭᔑᑲ 

• ᒥᓄᐸᑵᔑᑲᓂᑭᔑᑲ 

• ᐱᑐᓂᔭ ᑭᔑᑲ 

• ᑲᓇᑕ ᑭᔑᑲ 

• ᐊᓄᐦᑭᐏᐣ ᑭᔑᑲ 

• ᓇᓇᑯᒧᑭᔑᑲ 

• ᒪᑯᔐᑭᔑᑲᓂᑭᔑᑲ 

• ᐱᓇᐦᐃᑫᐘᐡ ᑭᔑᑲ 

ᓂᐦᑕ ᐃᓯᓭ ᐱᑯ, ᑭᑐᒥᓂᑯᐢ ᒋᔭᐸᒋᑐᔭᓂᐣ ᐅᑵᓂᐘᐣ ᐊᓂᐍᐱᐏᑭᔑᑲᐣ ᐁᑿ ᒋᑎᐸᐦᐊᒪᑯᔭᐣ ᑲᑭᓇ ᐊᓂᐍᐱᐏᑭᔑᑲᐣ 

ᑎᐸᐦᐊᒪᑯᐏᓇᐣ᙮  

ᐘᐍᓇᐦᑌ ᐃᐍ ᑫᐏᒋᑭᑫᐣᒋᑲᑌᐠ ᐊᓂᐍᐱᐏᐣ ᑎᐸᐦᐊᐃᑫᐏᐣ ᒥᓂᑯᐠ: 

• ᐊᔑᑎᓇᓂᐣ ᑲᔦ ᑲᐃᔑᐱᒥᑎᐸᐦᐊᒪᑯᔭᐣ ᑭᑕᓄᐦᑭᐏᓂᐠ ᐁᑿ ᑲᑭᓇ ᐊᓂᐍᐱᐏᐣ ᑎᓇᐦᐊᒪᑯᐏᓇᐣ ᐃᒪ ᒣᑿᐨ 

ᓂᐏᐱᒥᑯᓇᑲ ᒷᔦ ᒪᑕᓄᐦᑭᐏᐱᒥᑯᓇᑲᐠ ᐃᒪ ᑲᑭᓇ ᐊᓂᐍᐱᐏᑭᔑᑲᐣ ᑲᐃᔑᐸᑭᓯᑭᐣ 

• ᓂᔑᑕᓇᐘ ᒥᓂᑯᐠ ᐅᒋᐸᑵᓇᐣ ᐃᐍ 

ᑐᑲᐣ: ᒍᓴᑊ $600 ᑕᐦᔁᐱᐠ ᔓᓂᔭᑫ ᑕᐦᓱᐱᒥᑯᓇᑲ᙮ 4% ᒥᓂᑯᐠ ᒥᓇᑲᓄ ᐊᓂᐍᐱᐏ ᑎᐸᐦᐃᑫᐏᓂᓂ ᑕᐦᔁ 

ᑲᑎᐸᐦᐊᒷᑲᓄᐨ᙮ ᓂᐘ ᐱᒥᑯᓇᑲ ᐅᑕᓇᐠ ᒷᔦ ᒪᑕᓄᐦᑭᐨ ᒥᓇᐘ ᑲᔭᓂᐱᒥᑯᓇᑲᓂᐠ ᒣᑿᐨ ᑲᑭᓇ ᐊᐏᔭ 

ᐊᓂᐍᐱᐏᑭᔑᑲᐏᐣ ᑲᐃᔑᓭᐠ, ᒍᓴᑊ ᑭᐃᔑᓂᐦᑕ ᑎᐸᐦᐊᒷᑲᓄᐸᐣ $2400 ᑕᐦᔁᐱᐠ ($600 x 4)᙮ ᓂᐘ ᐱᒥᑯᓇᑲ ᐅᑕᓇᐠ 

ᒷᔦ ᒪᑕᓄᐦᑭᐨ ᒥᓇᐘ ᑲᔭᓂᐱᒥᑯᓇᑲᓂᐠ ᒣᑿᐨ ᑲᑭᓇ ᐊᐏᔭ ᐊᓂᐍᐱᐏᑭᔑᑲᐏᐣ ᑲᐃᔑᓭᐠ, ᐃᐍᓂ ᒥᓂᑯᐠ ᒍᓴᑊ ᑭᐃᔑᓂᐦᑕ 

ᑎᐸᐦᐊᒷᑲᓄᐸᐣ $96 ᑕᐦᔁᐱᐠ ($2400 x 4%)᙮ ᒍᓴᑊ ᒪᓯᓇᐦᐊᒷᑲᓄ $124.80 ᑕᐦᔁᐱᐠ ᐃᐍᓂ ᐅᒋ ᐊᓂᐍᐱᐏᑭᔑᑲ 

ᑎᐸᐦᐊᒪᑐᐏᓂᐠ ($2496 ÷ 20)᙮  

ᑭᑕᓄᐦᑭ ᒣᑿᐨ ᑲᔭᓂᐍᐱᐏᑭᔑᑲᐠ ᑭᐡᐱᐣ ᑭᐣ ᐁᑿ ᑭᑐᑯᒪᒼ ᓇᑯᑕᒪᑎᔦᐠ ᐅᐍ ᒪᓯᓇᐦᐊᒣᐠ᙮ ᓂᐦᑕ ᐃᓯᐁ ᐱᑯ, ᑭᐡᐱᐣ 

ᐊᓄᐦᑭᔭᐣ ᐊᓂᐍᐱᐏᑭᔑᑲᐠ, ᑭᑕᑎᐸᐦᐊᒪᑯ ᐊᓂᐍᐱᐏᑭᔑᑲ ᑎᐸᐦᐊᒪᑫᐏᐣ ᐁᑿ ᒪᐘᐨ ᑿᔭᐠ ᑎᐸᐦᐃᑫᐏᐣ ᐃᑵᓂᐘᐣ 

ᑕᐦᔁ ᐘᑲᓭᑭᐣ ᑲᑭᐊᓄᐦᑭᔭᐣ ᒣᑿᐨ ᐊᓂᐍᐱᐏᑭᔑᑲᐣ ᓇᐣᑕ ᒋᐱᒥᑎᐸᐦᐊᒪᑯᔭᐣ ᐃᒪ ᑭᑕᓄᐦᑭᐏᓂᑭ ᑭᑎᐸᐦᐊᒪᑯᐏᓂᐠ 

ᐃᐍ ᒥᓂᑯᐠ ᑲᑭᔑᐊᓄᐦᑭᔭᐣ ᑲᔭᓂᐍᐱᐏᑭᔑᑲᐠ ᐁᑿ ᐸᑲᐣ ᑭᔑᑲᐠ ᒋᐏᑕᐱᓇᒪᐣ ᑫᐃᔑᐊᓂᐍᐱᔭᐣ ᒋᔑᑎᐸᐦᐊᒪᑯᔭᐣ 

ᐊᓂᐍᐱᐏᐣ ᑎᐸᐦᐊᒪᑐᐏᐣ᙮  ᑭᔭᐱᐨ ᐏᑭᑫᐣᑕᒪᐣ ᐃᐍ ᐊᓂᐍᐱᐏᑭᔑᑲᐣ ᐃᒪ Ontario.ca/publicholidays᙮ 

http://www.labour.gov.on.ca/english/es/pubs/guide/publicholidays.php

ᐃᑵᓂᐘᐣ ᑫᑯᓇᐣ ᐁᑲ ᑲᐏᒋᐊᓄᐦᑭᓇᓂᐘᐠ 

ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᓂᐠ, ᑕᑿᓄᐣ ᐊᑎᐟ ᐁᑲ ᑲᑎᐸᐦᐃᑲᑌᑭᐣ ᐊᓂᐍᐱᐏᑭᔑᑲᐣ, ᐊᓄᐦᑭᐏᐣ 

ᑲᑲᓇᐍᐣᑕᑿᐠ ᐊᓂᐍᐱᐏᑭᔑᑲᐣ ᐁᑲ ᑲᐏᒋ ᐊᓄᐦᑭᓇᓂᐘᐠ, ᐊᔑᐨ ᐃᑵᓂᐘᐣ: 

• ᐊᐦᑯᓱᐏᓂᐠ ᐊᓂᐍᐱᐏᐣ: ᑭᑕ ᐊᐸᒋᑐᓇᐣ ᓂᐦᓯᐣ ᐁᑲ ᑲᑎᐸᐦᐃᑲᑌᑭᐣ ᐊᑯᓱᐏᐣ ᐊᓂᐍᐱᐏᓇᐣ ᑕᐦᓱᔭᐦᑭ ᑭᐡᐱᐣ 

ᐊᑯᓯᐘᓀᐣ, ᐏᓴᑭᔑᓂᐘᓀᐣ ᓇᐣᑕ ᒪᐡᑭᑭᐏᓇᐠ ᑯᒐᓂᒥᓭᐏᓂᐠ ᑫᑯᐣ ᐏᒋ ᐃᓯᓭᐘᓀᐣ᙮ ᑭᑕ ᐊᐸᒋᑐᐣ ᐊᑯᓱᐏᐣ 

ᐊᓂᐍᐱᐏᐣ ᐊᐦᐱ ᐁᑭᐊᓄᐦᑲᐘᐨ ᑭᑐᑯᒪᒼ ᑫᒋᓇᐨ ᓂᔓᐱᒥᑯᓇᑲ ᒥᓂᑯᐠ᙮ 

• ᑎᐯᐣᒋᑫᐏᐣ ᐊᓂᐍᐱᐏᐣ: ᑭᑕ ᐊᐸᒋᑐᓇᐣ ᓂᐦᓯᐣ ᐁᑲ ᑲᑎᐸᐦᐃᑲᑌᑭᐣ ᐊᓂᐍᐱᐏ ᑭᔑᑲᐣ ᑕᐦᓱᔭᐦᑭ ᐃᑵᓂᐘᐠ 

ᐅᒋ ᐊᑎᐟ ᑭᑎᐯᐣᒋᑫᐏᓂᐠ ᐊᐏᔭᐠ ᑲᔭᑯᓯᐘᐨ, ᑲᐏᓴᑭᔑᓂᐘᐨ, ᓇᐣᑕ ᒪᐡᑭᑭᐏᓇᐠ ᑲᐏᒋᑯᒐᓂᒥᓭᐘᐨ ᓇᐣᑕ ᑫᑯᐣ 

ᑲᐏᒋ ᑭᒋ ᐃᓯᓭᐠ᙮ ᐅᑵᓂᐘᐠ ᐘᑯᒪᑲᓇᐠ ᐃᑵᓂᐘᐠ ᐅᐏᑎᑫᒪᑲᓇᐠ, ᐅᓂᒐᓂᔑᒪᐠ, ᐅᓂᑭᐦᐃᑯᒪᐠ, ᐅᒥᔓᒥᒪᐠ, 

ᐅᑯᒥᒪᐠ ᓇᐣᑕ ᐘᑯᒪᑲᓇᐠ ᑲᔭᐯᓂᒥᑿ ᒋᐸᒥᐦᐊᑢ ᓇᐣᑕ ᒋᐏᒋᐦᐊᑢ᙮ ᑭᑕᔭᐸᒋᑐᐣ ᑭᑎᐯᐣᒋᑫᐏᓂᐠ ᐊᓂᐍᐱᐏᐣ 

ᐊᐦᐱ ᑲᐃᐡᑿ ᐊᓄᐦᑲᐘᐨ ᑭᑐᑯᒪᒼ ᑫᒋᓇᐨ ᓂᔓᐱᒥᑯᓇᑲ ᒥᓂᑯᐠ᙮ 

• ᑭᑭᐡᑿᐘᓱᐏᐣ ᐊᓂᐍᐱᐏᐣ: ᑲᑭᑭᐡᑿᐘᓱᐘᐨ ᐅᑕᓄᐦᑭᐠ ᐅᑕᑭ ᐊᐸᒋᑐᓇᐘ 17 ᑕᐦᓱᐱᒥᑯᓇᑲ ᒥᓂᑯᐠ ᐁᑲ 

ᑲᑎᐸᐦᐃᑲᑌᓂᐠ ᐊᓂᐍᐱᐏᑭᔑᑲᐣ ᒋᑭᐤᒋᒪᒋᓭᓂᐠ 17 ᐱᒥᑯᓇᑲ ᐊᐱᓯᓇᑿᓂᓂᐠ ᑫᐃᔑᐘᐸᒪᐘᓱᐘᐨ᙮ ᐅᑕᓄᐦᑭ 

ᐅᑕᑭ ᐊᐸᒋᑐᐣ ᑭᑭᐡᑿᐘᓱ ᐊᓂᐍᐱᐏᓂᓂ ᑭᐡᐱᐣ ᐁᐦᑕ ᑲᒪᑕᓄᐦᑲᐘᑯᐸᓀᐣ ᐅᑐᑯᒪᒪᒼ ᑫᒋᓇᐨ 13 ᐱᒥᑯᓇᑲ 

ᒥᓂᑯᐠ ᒷᔦ ᐘᐸᒪᐘᓱᐨ᙮ 

• ᐅᓂᑭᐦᐃᑯᒪᐏᐣ ᑭᐱᑕᓄᐦᑭᐏᐣ: ᐅᐡᑭ ᐅᓂᑭᐦᐃᑯᒪᐠ ᑕᑭᑭᐱᑕᓄᐦᑭᐘᐠ 61 ᓇᐣᑕ 63 ᑕᐦᓱᐱᒥᑯᓇᑲ ᐁᑲ 

ᒋᑎᐸᐦᐊᒷᑲᓄᐘᐨ ᐅᓂᑭᐦᐃᑯᒪᐏᐣ ᑭᐱᑕᓄᐦᑭᐏᐣ᙮ ᐅᑕᓄᐦᑭ ᐅᑲᑭᐊᐸᒋᑐᐣ ᐅᓂᑭᐦᐃᑯᒪᐏᐣ ᐊᓂᐍᐱᐏᐣ ᑭᐡᐱᐣ 

ᐁᐦᑕ ᑲᒪᑕᓄᐦᑭᑵᐣ ᐃᒪ ᑫᒋᓇᐨ 13 ᐱᒥᑯᓇᑲ ᒷᔦ ᒪᒋᐊᓂᐍᐱᐨ᙮ 

ᑯᑕᑭᔭᐣ ᑭᐱᑕᓄᐦᑭᐏᓇᐣ ᑕᑿᓄᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᓂᐠ, ᐃᐍ ᑲᔦ ᒪᒋᓭᐏᓂᐠ ᐊᓂᐍᐱᐏᐣ, 

ᑎᐯᐣᒋᑫᐏᓂᐠ ᐸᒥᐦᐃᐍᐏᐣ ᐁᑿ ᑎᐯᐣᒋᑫᐏᓂᐠ ᒪᐡᑭᑭᐏᓇᐠ ᐊᓂᐍᐱᐏᐣ᙮ 

ᑭᔾᐧᐊᐱᐨ ᐱᒥᑭᑫᐣᑕᐣ ᐃᐍ ᑲᓂᑲᑌᐡᑲᓂᐘᐠ ᐊᓄᐦᑭᐏᓂᐠ ᐃᒪ Ontario.ca/ESAguide᙮ 

ᐳᓇᓄᐦᑭᐏᐣ ᐏᑕᒪᑫᐏᐣ ᐁᑿ ᑎᐸᐦᐃᑫᐏᐣ  

ᒧᔕᐠ ᐊᐦᑯ, ᑭᐡᐱᐣ ᑭᑐᑯᒪᒼ ᐏᐳᓂᑐᑵᐣ ᑭᑕᓄᐦᑭᐏᓂᓂ, ᑭᑐᑯᒪᒼ ᑭᑲᒥᓂᐠ ᒋᒪᓯᓇᐦᐃᑲᑌᓂᐠ ᐳᓂᔭᓄᐦᑭᐏᓂᓂ ᓇᐣᑕ 

ᐳᓂᔭᓄᐦᑭᐏ ᑎᐸᐦᐃᑫᐏᓂᓂ᙮ ᑭᑕᑭᐊᓄᐦᑲᐘ ᑭᑐᑯᒪᒼ ᓂᐦᓱᐱᓱᒼ ᑫᐏᒋ ᒥᓂᑯᓯᔭᐣ ᐃᐍ ᑭᐡᑭᓂᑫᐏ ᒪᓯᓇᐦᐊᒪᑫᐏᐣ ᓇᐣᑕ 

ᑭᐡᑭᓂᑫᐏᐣ ᑎᐸᐦᐊᒪᑫᐏᐣ᙮  

http://ontario.ca/ESAguide

ᐃᐍ ᒥᓂᑯᐠ ᑫᐃᔑᐏᑕᒪᑫᓇᓂᐘᐠ ᓇᐣᑕ ᑫᐃᔑᑎᐸᐦᐃᑫᓇᓂᐘᐠ ᑲᓇᐘᐸᒋᑲᑌ ᐊᐣ ᒥᓂᑯᐠ ᑲᔭᓄᐦᑭᑕᒷᐨ ᐊᐍ ᑭᑐᑯᒪᒼ:  

• ᐸᑭᓇᐘᐨ ᐊᐱᒋᐏᐣ ᐯᔑᑯᔭᐦᑭ ᐊᓄᐦᑭᓇᓂᐘᐠ: ᐯᔑᑯᐱᒥᑯᓇᑲ 

• ᐯᔑᑯᔭᐦᑭ ᒥᓂᑯᐠ ᓂᔓᔭᐦᑭ ᐊᓄᐦᑭᓇᓂᐘᐠ: ᓂᔓᐱᒥᑯᓇᑲ 

• ᓂᐦᓱᔭᐦᑭ ᐊᓄᐦᑭᓇᓂᐘᐠ: ᓂᐦᓱᐱᒥᑯᓇᑲ 

• ᓂᐏᔭᐦᑭ ᐊᓄᐦᑭᓇᓂᐘᐠ: ᓂᐏᓱᐱᒥᑯᓇᑲ 

• ᓂᔭᓄᔭᐦᑭ ᐊᓄᐦᑭᓇᓂᐘᐠ: ᓂᔭᓄᐱᒥᑯᓇᑲ 

• ᓂᑯᑢᓱᔭᐦᑭ ᐊᓄᐦᑭᓇᓂᐘᐠ: ᓂᑯᑢᓱᐱᒥᑯᓇᑲ 

• ᓂᔁᓱᔭᐦᑭ ᐊᓄᐦᑭᓇᓂᐘᐠ: ᓂᔁᓱᐱᒥᑯᓇᑲ 

• ᐊᔨᓇᓀᐏᔭᐦᑭ ᐊᓄᐦᑭᓇᓂᐘᐠ: ᐊᔨᓇᓀᐏᐱᒥᑯᓇᑲ 

ᑐᑲᐣ: ᓫᐃ ᐅᑭᐊᓄᐦᑭᑕᒷᐣ ᐅᑐᑯᒪᒪᐣ ᓂᑯᑢᓱᔕᑊ ᐱᓱᒼ ᒥᓂᑯᐠ᙮ $800.00 ᒥᓂᑯᐠ ᑭᔓᓂᔭᑫ ᑕᐦᓱᐱᒥᑯᓇᑲ᙮ ᐅᑐᑯᒪᒪᐣ 

ᐅᑲᒥᓂᑯᐣ ᓂᔓᐱᒥᑯᓇᑲ ᒥᓂᑯᐠ ᒷᔦ ᐳᓂᔭᓄᐦᑭᐦᐊᑲᓄᐨ ᓇᐣᑕ ᐳᓂᔭᓄᐦᑭᐏ ᑎᐸᐦᐃᑫᐏᓂᓂ᙮ ᐅᑐᑯᒪᒪᐣ 

ᑭᐏᓀᐣᑕᒧᐘᐣ ᒋᒥᓂᑯᐨ ᐳᓂᔭᓄᐦᑭᐏ ᑎᐸᐦᐃᑫᐏᓂᓂ᙮ ᐅᑐᑯᒪᒪᐣ ᐅᑲᑎᐸᐦᐊᒪᑯᐣ $1600᙮00 ($800 x 2)᙮ 

ᑭᑫᐣᑕᐣ ᑭᔭᐱᐨ ᐃᒪ Ontario.ca/terminationofemployment ᓇᐣᑕ ᐃᓇᐱᐣ ᐃᒪ Ontario.ca/ESAtools 

ᑫᐏᒋ ᑭᑫᐣᒋᑲᑌᐠ ᐊᐣ ᒥᓂᑯᐠ ᑭᐡᑭᓂᑫᐏ ᒪᓯᓇᐦᐊᒪᑐᐏᐣ ᓇᐣᑕ ᑭᐡᑭᓂᑫᐏ ᑎᐸᐦᐊᒪᑐᐏᐣ ᐁᒪᓯᓇᐦᐊᒪᑯᔭᐣ 

ᑫᑎᐸᐦᐊᒪᑯᔭᐣ ᒥᓂᑯᐠ᙮ 

ᑲᐏᐣ ᑭᑕᑭᓇᑯᑕᓯᐣ ᒋᐸᑭᑎᓇᒪᓂᐣ ᑭᒥᓂᑯᓱᐏᓇᐣ 

ᑲᐏᐣ ᑭᑕᓇᑯᑕᓯᐣ ᓇᐣᑕ ᑭᑕᒪᓯᓇᐦᐊᓯᐣ ᓇᑯᑕᒪᑫᐘᓯᓇᐦᐃᑲᐣ ᒋᐸᑭᑎᓇᒪᐣ ᑭᒥᓂᑯᓱᐏᐣ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ᙮ ᐅᑵᓂᐘᐣ ᓇᑯᑕᒪᑫᐏᓇᐣ ᓇᐣᑕ ᓇᑯᑕᒪᑫᐘᓯᓇᐦᐃᑲᓇᐣ ᑲᐏᐣ ᒋᔭᓄᐦᑭᓭᑭᐣ᙮  ᑐᑲᐣ, 

ᑭᐡᐱᐣ ᒪᓯᓇᐦᐅᑎᓯᔭᐣ ᓇᑯᑕᒪᑫᐏᐣ ᑲᐃᑭᑐᒪᑲᐠ ᑭᑐᑯᒪᒼ ᒋᑎᐸᐦᐊᒪᐏᐠ ᐸᑭ ᓇᐘᐨ ᐃᐍ ᒥᓂᑯᐠ ᒪᐘᐨ 

ᑕᐸᓯᑎᐸᐦᐊᒪᑫᐏᐣ, ᐅᐍ ᓇᑯᑕᒪᑫᐏᐣ ᑲᐏᐣ ᑕᔭᓄᐦᑭᓭᓯᓄᐣ᙮ 

ᑲᐏᐣ ᑭᑲᑭᐏᒋ ᑎᐸᑯᓂᑯᓯᐣ ᐃᐍ ᐅᒋ ᑲᑵᑎᐍᔭᐣ ᓇᐣᑕ ᐊᐸᒋᑐᔭᐣ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᒥᓂᑯᓱᐏᓇᐣ  

ᑭᐡᐱᐣ ᑲᑵᑎᐍᔭᐣ ᓇᐣᑕ ᐊᐸᒋᑐᔭᓂᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᑐᑯᒪᒼ ᑲᐏᐣ 

ᓇᐣᑕ ᑭᑲᑭᐏᒋ ᑎᐸᑯᓂᐠ, ᐃᐍᓂ ᑲᔦ ᒋᑭᐡᑭᓇᐠ ᑭᑕᓄᐦᑭᐏᓂᓂ᙮    

http://ontario.ca/terminationofemployment
http://ontario.ca/ESAtools

ᑭᔭᐱᐨ ᐏᑕᒪᑫᐏᓇᐣ ᓇᐣᑕ ᐏᒧᐡᑭᓀᐱᐦᐃᑫᔭᐣ ᐃᐍ ᐅᒋ ᑭᓇᑐᑕᒪᑫᐏᐣ 

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᐃᓇᐱᐣ ᐃᒪ Ontario.ca/ESAguide᙮ 

ᑭᐡᐱᐣ ᑲᑵᑎᐍᐏᓇᐣ ᐊᔭᔭᓂᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᑕᑲᓄᓇᐠ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐏᑕᒪᑫᐏᑲᒥᑯᐠ 416-326-7160, ᐁᑲ ᑲᑎᐸᐦᐃᑲᑌᐠ ᒪᒋᑭᑐᓂᐠ ᐃᒪ 1-800-531-5551, ᓇᐣᑕ 

TTY 1-866-567-8893᙮ ᐏᑕᒪᑫᐏᓇᐣ ᑕᑿᓄᐣ ᒥᔑᓂᐘᔦᐠ ᐃᔑᑭᔑᐍᐏᓂᐠ᙮ 

ᑭᐡᐱᐣ ᑭᑫᐣᑕᒪᐣ ᐁᑲ ᐁᑭᐏᒋᒥᓂᑯᔭᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, 

ᑭᑕᒧᐡᑭᓀᐱᐦᐃᑫ ᒋᓇᑐᑕᒪᔭᐣ ᐃᒪ ᐅᑯᒪᐏᓇᐠ ᐱᒧᒋᑫᐏᐣ ᐃᐍ ᐊᓄᐦᑭᐏᐣ, ᐅᑕᑕᐦᑭᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᒋᑫᐏᓇᐣ 

ᐘᐍᓇᐦᒋᑫᐏᐣ ᐃᒪ Ontario.ca/ESAclaims᙮ 

http://ontario.ca/ESAguide
http://ontario.ca/ESAclaims

